Гуырдзыстоны закъон
 Хæдзарон цæрæгойты тыххæй 
Статья 1. Закъоны нысан æмæ хæслæвæрдтæ  
1. Ацы закъоны нысан у хæдзарон цæрæгойты хъахъхъæныны сферæйы барадон бындуры саразын ахæм архайдæн кæнæ/та ракæндæн, кæцы ахъаз уыдзæн адæймæгтæн æмæ хæдзарон цæрæгойтæн æдас цæрæн уавæртæ скæнынæн.

2. Ацы закъоны хæслæвæрдтæ сты:

а) хæдзарон цæрæгойы æмæ адæймаджы бахъахъхъæнын æндæр хæдзарон цæрæгойæ æвзæргæ тæссагдзинæдтæй;  
б) хæдзарон цæрæгойы фыдми æмæ æгъатырдзинадæй хъахъхъæнын;

в) хæдзарон цæрæгоймæ хъусдарды æмæ популяцийы разамынды гуманон принципты æмæ метод​ты æххæст кæнын.

Статья 2. Закъоны регулирады сферæ  
1. Ацы закъоны регулирады сферæмæ хауы:

а) хæдзарон цæрæгойы хæрзиуæг сифтонг кæнын;

б) хæдзарон цæрæгойы фæдæвзарынад сифтонг кæнын;

в) хæдзарон цæрæгойты дарыны сферæйы барлæвæрд органты компетенциты сбæрæг кæнын; 

г) хæдзарон цæрæгойты хицæутты æмæ дарджыты хæстæ сбæрæг кæнын;

д) хæдзарон цæрæгойтæ дарыны фадыджы архайд чи æххæст кæны, уыцы субъектты архайды барадон бындур сбæлвырд кæнын;

е) хæдзарон цæрæгойты популяцийы разамынд кæнын.

2. Ацы закъоны архайд нæ хауы фермерон æмæ хъæддаг цæрæгойтæм.

Статья 3. Терминты æмбарынад  
Ацы закъоны нысæнттæн ам цы терминтæй пайдагонд цæуы, уыдонæн ис ахæм нысаниуæг:

а) хæдзарон цæрæгой (дарддæр – цæрæгой) – хицауджын, æнæхицау, æнæхъусдард куыдз кæнæ гæды, кæцыйæ пайда кæнынц социалон хъуагдзинæдтæ æххæст кæнынæн кæнæ/та функцион нысанæн;

б) цæрæгойы хицау (дарддæр – хицау) – физикон гоймаг кæнæ юридикон гоймаг, кæцыйæн ис цæрæгой æмæ ифтонг кæны уый идентификаци-регистраци, стерилизаци/кастраци, хъусдард, уы​цы нымæцы, ветеринарон лæггæдтæ, Гуырдзыстоны закъондæттынадæй нысангонд процедурæмæ гæсгæ;

в) хицауджын цæрæгой – цæрæгой, кæцыйæн ис ацы закъонæй бæрæггонд регистрацигонд хицау;

г) æнæхицау цæрæгой – цæрæгой, кæцыйæн нæй хицау кæнæ ацы закъонæй бæрæггонд хицау кæнæ цæрæгойы дарæг;

д) хъусдард цæрæгой – цæрæгой, кæцы сæрибарæй цæры бæрæг бынаты, хъус æм дары цæрæгой​дарæг;
е) æнæхъусдард цæрæгой – цæрæгой, кæцыйæн бæлвырд рæстæгмæ нæй хицау кæнæ дарæг;

ж) цæрæгой дарæг (фæстæдæр – дарæг) – физикон гоймаг кæнæ юридикон гоймаг, кæцы бæлвырд территорийыл сæрибарæй цæрæг цæрæгойыл хицауиуæг кæны, кæцы барлæвæрд органы цæрæго​йы регистрацийы бындурыл уый ифтонг кæны хæлцад æмæ донæй æмæ ветеринарон лæггæдтæй; 
з) цæрæгойы хæрзиуæг – цæрæгоймæ зилынæн æмæ уый дарынæн æнæмæнгхъæуæг уавæртæ ара​зын, кæцытæм хауынц цæрæгойæн хæринаг æмæ дон дæттын, низфæзынды превенци, рыст æмæ хъизæмæрттæ æвзæрын кæнынæй хъахъхъæнын;

и) цæрæгоймæ зилын-хъусдард – цæрæгойæн æнæмæнгхъæуæг цæрæн уавæртæ аразын, æмбæлон санитарон æмæ гигиенон уавæртæ æххæст кæнгæйæ, уымæн хæринаг æмæ дон дæттын, æдзухæй æддæмæ кæнын, социализаци, ветеринарон лæггæдтæ дæттын, низты профилактикæ, диагностикæ, хоскæнынад, рæстæгыл вакцинаци цопи æмæ æндæр низты ныхмæ, афтæ-ма Гуырдзыстоны закъондæттынадæй сфидаргонд цæрæгойы хæрзиуæгæн æнæмæнгхъæуæг æндæр уавæрты ифтонг кæнын; 
к) кинологон уагдон – Гуырдзыстоны закъондæттынадæй сфидаргонд фæткмæ гæсгæ регист​рацигонд гоймаг, кæцы æххæст кæны консультацион/ахуырадон лæггæдтæ, уыцы нымæцы, куыдз хъомыл кæныны, ахуыр кæныны, социализацийы, уагахасты коррекцийы æмæ зилын-дарыны æрдæма​дæй афтæ-ма ацы закъонæй æмæ Гуырдзыстоны æндæр закъондæттæн æмæ закъоны​дæлбар нормативон акттæй сфидаргонд лæггæдтæ дæтты цæрæгойты  (куыйты) дарыны сферæйы;

къ) фелинологион уагдон – Гуырдзыстоны закъондæттынадæй сфидаргонд фæткмæ гæсгæ регист​раци​гонд гоймаг, кæцы æххæст кæны консультацион/ахуырадон лæггæдтæ, уыцы нымæцы, гæды хъомыл кæнын, социализаци, уагахасты коррекци æмæ хъусдард, афтæ-ма ацы закъонæй æмæ Гуырдзыстоны æндæр закъондæттæн æмæ закъоныдæлбар нормативон акттæй снысангонд лæг​гæд​тæ æххæст кæнын цæрæгойты (гæдыты) дарыны сферæйы;

л) ветеринарон уагдон – Гуырдзыстоны закъондæттынадæй сфидаргонд фæткмæ гæсгæ регистра​ци​гонд гоймаг, кæцы æххæст кæны ветеринарон лæггæдтæ;

м) цæрæгойы эвтанази – æрмæстдæр Гуырдзыстоны закъондæттынадæй сфидаргонд цауты барлæ​вæрд гоймаджы (ветеринары кæнæ ветеринарон техникы) рдыгæй цæрæгойæн йæ цæрæнбон фес​къуы​нын гуманонæй, уысмæй æмæ æнæрыстæй сæрмагонд контролы бын уæвæг буаргъæдтæй кæнæ сæрмагонд контролы бын уæвæг фармацевтон продуктты æмхуызон хосгæнæн фæрæзтæй;

н) цæрæгойы идентификаци – регистрацигæнæг органы рдыгæй цæрæгойы нысан кæнын микрочи​пæй, хъусы нысанæй (биркæ), фæлæ гæдыйæн та – афтæ-ма ветеринарон фæткæй уагъд æндæр методæй дæр;

о) цæрæгойы регистраци – регистрацигæнæг органы рдыгæй идентифициргонд цæрæгойы тых​хæй информацийы бæрæггæнæнты иууон базæмæ бахæссын, афтæ-ма регистрацион бæрæггæ​нæнтæм ивддзинæдтæ бахæссын;

п) муниципалитеты барлæвæрд орган – муниципалитеты бæрнонадон органы рдыгæй бæрæггонд муниципалитеты мэрийы структурон иуæг кæнæ муниципалитеты бæрнонадон органы рдыгæй барлæвæрд юридикон гоймаг;

пъ) агентад − Гуырдзыстоны æрдзхъахъхъæнынады æмæ хъæууон хæдзарады министрады паддза​хадон контролы бын уæвæг æхсæнадон барады юридикон гоймаг – хæлцады национ агентад;
р) регистрацигæнæг орган – муниципалитеты барлæвæрд орган, ветеринарон уагдон, цæрæгойты агъуыст æмæ цæрæгойты дарæн;

с) бæттæн − фæрæз, кæцы ифтонг кæны цæрæгойы змæлды контролы; 

т) хъуырцæг − ахæм фæрæз, кæцы фидаргонд вæййы куыдзæн йæ хъуырыл кæнæ йæ сæрыл æмæ йæ нысан у æндæр цæрæгойы æмæ адæймæгты æдасдзинад ифтонг кæнынæн;

тъ) цæрæгойы æгæр агресси − цæрæгойы ахæм уагахасты дисбаланс, кæцы æвзæрын кæны тас æндæр цæрæгойы кæнæ/та адæймаджы цæрæнбон æмæ æнæниздзинадæн æмæ ацы цæрæгойы дарддæры социализаци æнæгæнæндзинад кæны;

у) цæрæгойы змæлд − цæрæгойы змæлд гом тыгъдады кæнæ сæрмагондæй рахицæнгонд бы​нæтты æмбæлон цæстдардимæ;

ф) цæрæгойты хъомыл кæнын − цæрæгойты нысанмæздæхт æмæ пъланмæ гæсгæ фылдæр кæ​нын;

х) цæрæгойы популяцийы разамынд − цæрæгойы идентификаци-регистраци æмæ фылдæр кæныны хъомысы æруромын стерилизацийæ/кастрацийæ;

хъ) цæрæгойты балæууæндон (дарддæр – балæууæндон) – муниципалон балæууæндон кæнæ Гуыр​дзыстоны закъондæттынадæй сфидаргонд фæткмæ гæсгæ регистрацигонд хисæрмагонд балæу​уæндон;   

ц) цæрæгойты рæстæгмæ æрбынат кæныны объект (уазæгдон) – Гуырдзыстоны закъондæтты​надæй сфидаргонд фæткæй регистрацигонд гоймаг, кæцы лæггæдтæ æххæст кæны хицауæн бабаргонд цæрæгойы рæстæгмæ æрбынат кæнын æмæ йæм базилын сифтонг кæнын;

цъ) дегельминтизаци – цæрæгойы буарæй паразиттæ аиуварс кæнын;

ч) вакцинаци – цæрæгойы буары низты ныхмæ антигены (антигенты) бауадзын, цæмæй рæза иммунитет (буары хъахъхъæнынæн) низты ныхмæ;

чъ) кастраци – нæл цæрæгойæн фылдæргæнæн хъомыс æруромын;

ш) стерилизаци – сыл цæрæгойæн ныййарæны фадат æруромын;

э) цæрæгойты тох – цæрæгойы йæхи кæнæ æндæр мыггаджы цæрæгойимæ ерыс кæнын кæнæ æндæр нысанæй;

ю) ветеринарон паспорт – цæрæгойы информацион сыф, кæцыйы ветеринар кæнæ ветеринарон техникæн йæ бон у ныффыссын æрвылазон вакцинациты, стерилизацийы/кастрацийы, организмы индивидуалон миниуæгты (уыцы нымæцы, аллергион реакцитæ, æнæниздзинады уавæр, уæз) æмæ антипаразитон препараттæй пайда кæныны тыххæй фыстæгтæ, афтæ-ма информаци хицауы тыххæй (идентификацийы бæрæггæнæнтæ æмæ контактон информаци);

я) микрочип – кæсæн пассивон радиоарæхдзинæдты идентификацийы аппарат, сæрмагонд инфо​рма​ци хæссæг имплант, кæцыйы фæрцы цæрæгойы æмæ йæ хицауы тыххæй информаци æвдыст æрцæудзæн бæрæггæнæнты иууон базæйы;

я1) хъусы нысан (биркæ) – идентификацигæнæн фæрæз, кæцыйы ис идентификацион номыр æмæ цæрæгойы тыххæй информаци æвдыст цæуы бæрæггæнæнты иууон базæйы;

я2) цæрæгойы дарыны объект (дарддæр – дарæн объект) – Гуырдзыстоны закъондæттынадæй сфи​дар​гонд фæткæй регистрацигонд гоймаг, кæцы æххæст кæны цæрæгойты нысанмæздæхт æмæ пъланон хъомылад ацы закъонæй сфидаргонд фæткмæ гæсгæ;

я3) цæрæгойты реализатор (дарддæр – реализатор) – Гуырдзыстоны закъондæттынадæй сфидар​гонд фæткмæ гæсгæ регистрацигонд гоймаг, кæцы уæй кæны цæрæгойты;

я4) потенциалонæй бæрзонд рискы куыдз – куыдз, кæцы йæ ​​физикон миниуæгты (уыцы нымæцы, ас, уæз) кæнæ/та æнæаккаг ахуыр æмæ уагахасты тыххæй гæнæн ис æмæ æвзæрын кæна фылдæр тас æндæр цæрæгойты кæнæ/та адæймæгты цæрæнбон æмæ æнæниздзинадæн;

я5) моратори цæрæгойы рæстæгмæ æрбакæнын æмæ импортыл кæнæ/та хъомыл кæныныл – потен​циалонæй фылдæргонд рискы куыдзы, афтæ-ма æндæр цæрæгойы гиперпопуляцийы разамынды нысанæй Гуырдзыстоны хицауады барлæвæрд, сæхгæна ахæм цæрæгойы рæстæгмæ æрбакæнын æмæ импорт кæнæ/та хъомыл кæнын;  
я6) цæрæгойты æмбырд кæнын – физикон гоймаджы рдыгæй цæрæгойты æмбырд кæнын æмæ, уыцы иу рæстæг, сæ хъахъхъæныны фæткты (хæлцад райсын, санитарон æмæ гигиенон уавæртæ æххæст кæнын, ветеринарон лæггæдтæ дæттын, æдзухæй цæуын) æххæсткæныны æнæфадат​дзинад, цæрæгойы уавæры (уæзы цух, низ æмæ а.д.) кæнæ/та цæрæгойы цæрæн уавæры зынгæ фæфыддæрмæ æнæгæсгæйæ;  
я7) кинолог – физикон гоймаг, кæцыйæн ис æмбæлон арæхстдзинæдтæ æмæ зонындзинæдтæ куы​дзы хъомыл кæныны, ахуыр кæныны, социализацийы æмæ уагахасты коррекцийы æрдæмадтæй; 
я8) фелинолог – физикон гоймаг, кæцы æххæст кæны консультацион лæггæдтæ куыдзы хъахъ​хъæныны, хъомыл кæныны, социализацийы æмæ уагахасты коррекцийы æрдæмадтæй;

я9) хъомылгæнинаг цæрæгой – цæрæгой, кæцыйы æнæниздзинад, мыггаг æмæ хъомыл кæнынæн бæзгæдзинад бæлвырдгонд у ацы закъонæй сфидаргонд фæткæй æмæ кæцы æмбæлгæ у нысанмæ​здæхт æмæ пъланмæ гæсгæ хъомылæн;  
я10) службæйон куыдз – сæрмагондæй ахуыргонд куыдз, кæцыйы хицау у æхсæнадон уагдон æмæ кæцыйæ пайда кæнынц хъахъхъæнынады, агурæн-ирвæзынгæнæн операциты, диверси аиуварс кæныны, афтæ-ма куыдз, кæцыйы нысан у æхсæнадон фæткхалæнты массон хæлдтытæ ма æруа​дзын, фыдракæнды кæнæ æхсæнадæн тæссаг ракæнды саразæг гоймаджы ахсын æмæ рабæрæг кæнын, гоймагыл кæнæ/та пъæлицæйы кусæгыл/æфсæддон пъæлицæйы æмкусæгыл бырст æруро​мынæн, тобæгонд дзаумæттæ рабæрæг кæнынæн; 
я11) ассистент куыдз – куыдз, кæцыйы хицау у регистрацигонд бæрæггæнæнты иууон базæйы куырм кæнæ æвзæр уынæг арæнгонд гæнæндзинæдты уæвæг гоймагæй. 
Статья 4. Цæрæгойты æнæнизхъахъхъæды принциптæ  
1. Цæрæгойы æнæнизхъахъхъæды принциптæ  сты:

а) дон æмæ хæринаг сæрибарæй райсын;

б) æдас цæрæн уавæртæ æмæ цæрынæн æмбæлгæ уавæртæ саразын;

в) низты профилактикæ æмæ хос кæнын.

2. Цæрæгойы дзæбæхдзинады уагæвæрдтæ æххæст кæнын æнæмæнгхъæуæг у куыд ацы закъонæй нысангонд процедурæтæ æххæст кæнгæйæ, афтæ хæрзаудæн, ахуырадон æмæ æндæр мадзæлттæ цæрæгойты дарыны сферæйы ​​æххæст кæнгæйæ дæр.

3. Гуырдзыстоны æнæхъæн территорийыл тобæгонд сты ахæмтæ:

а) цæрæгойы ныууадзын, ацы закъоны нысангонд цаутæй дарддæр;

б) цæрæгойы эвтанази, Гуырдзыстоны закъондæттынадæй нысангонд цаутæй дарддæр;

в) цæрæгойы раттын куыд хæрзиуæг, приз кæнæ преми;

г) цæрæгойы хæринагæн пайда кæнын кæнæ/та дзы хостæ æмæ химикон буаргъæдтæ цæттæ кæнын;

д) транспортон фæрæзы скъæрæг фæндаггон фыдбылызы рæстæджы цæрæгойы зианы/мæлæты тыххæй æмбæлон органæн нæ фехъусынкæнынад;

е) цæрæгойты æмбырд кæнын;

ж) куыдзы ахуыр кæнын, службæйон куыдзæй дарддæр, хæстон нысанæн.

Статья 5. Цæрæгойы ныууадзыны тобæ 
1. Тобæгонд у цæрæгойы ныууадзын, ацы закъонæй нысангонд цæрæгойы æмбæлон хъусдарды кæнæ/​та хицауы æмæ цæрæгойы иумæ цæрыны æнæфадатдзинады объективон уавæрты уæвыны цауты йеддæмæ.  
2. Ацы статьяйы фыццаг пункты нысангонд цауты хицау хæсджын у æмбæлон æмгъуыдмæ цæрæ​гойæн ног хицау ссарын, ног хицау ссарын гæнæн куы нæ уа, уæд та йæ ацы закъоны 18-æм статьяйы нысангонд мадзæлттæ æххæст кæныны тыххæй приютмæ раттын.

3. Хицау цæрæгойæн ног хицау куы ссара, уæд æнæмæнгхъæуæг у ног хицауы регистраци бæрæг​гæнæнты иууон базæйы.

Статья 6. Цæрæгойты дарыны сферæйы ​​барлæвæрд органтæ  
1. Цæрæгойты дарыны сферæйы ​​барлæвæрд органтæ сты муниципалитеты барлæвæрд орган æмæ агентад.

2. Муниципалитеты барлæвæрд орган, ацы закъон æмæ Гуырдзыстоны æндæр закъондæттæн æмæ закъоныдæлбар нормативон акттæй сфидаргонд фæткæй æххæст кæны:

а) хицауы рдыгæй хæстæ æххæст кæныныл цæстдард;

б) дарæджы хæстæ æххæст кæныныл цæстдард;

в) бæстыхайы регистраци;

г) æнæхицау цæрæгойты популяцийы разамынды æмæ антирабион вакцинацийы;  
д) цæрæгойы ахсты тыххæй информацийы хъусын кæнын дарæгæн;

е) æнæхицау цæрæгойы мард буары аппарын;

ж) ацы закъон æмæ Гуырдзыстоны æндæр закъондæттæн æмæ закъоныдæлбар нормативон акттæй сфидаргонд фæткты æххæст кæныны пъланон æмæ æнæпъланон мониторинг цæрæгойты дарыны сферæйы архайд чи æххæст кæны, уыцы субъектты рдыгæй.

3. Муниципалитеты барлæвæрд орган æнæхицау цæрæгойы рæстæгмæ бынаты, зилын-хъусдарды, популяцийы разамынды æмæ антирабион вакцинацийы ифтонг кæнынæн хæдбарæй кæнæ æндæр муни​ципалитеттимæ иумæ хъуамæ скæна муниципалон балæууæндоны кæнæ нысангонд мадзæлт​тæ æххæст кæны йæхи барлæвæрд гоймаджы æххуысæй.
4. Муниципалитеты барлæвæрд орган хæсджын у æнæхицау цæрæгойы популяцийæн разамынд дæт​тын ацы закъоны 18-æм статьяйы нысангонд фæткмæ гæсгæ.

5. Агентад ацы закъонæй æмæ Гуырдзыстоны æндæр закъондæттæн æмæ закъоныдæлбар нормати​вон акттæй сфидаргонд фæткæй:

а) æххæст кæны бæрæггæнæнты иууон базæйы цæрæгойы цæстдарды ифтонг кæнынæн; 

б) æххæст кæны паддзахадон контролы цæрæгойты дарыны сферæйы архайды æххæстгæнæг субъ​ект​ты рдыгæй ацы закъон æмæ Гуырдзыстоны æндæр закъондæттæн æмæ закъоныдæлбар нор​мативон акттæй сфидаргонд уагæвæрдты æххæст кæныныл;  
в) æххæст кæны Гуырдзыстоны закъондæттынадæй бæрæггонд æндæр функцитæ.

6. Агентадæн бар ис, Гуырдзыстоны хицауады уынаффæйæ, сифтонг кæна цæрæгойы идентифика​ци-​регистраци, стерилизаци/кастраци æмæ антирабион вакцинаци цæрæгойты гиперпопуляцийы разамынды рæстæгмæ мадзæлтты реализацийæн.

7. Гуырдзыстоны таможнæ арæныл цæрæгойы бынативды рæстæджы ветеринарон арæнон-каран​ти​нон контролы æххæст кæнынц Гуырдзыстоны закъондæттынадæй снысангонд фæткмæ гæсгæ агентад æмæ Гуырдзыстоны финансты министрады уагдæттæг сферæйы уæвæг æхсæнадон барады юридикон гоймаг – фиддонты куыстуат, йæхи компетенцийы фæлгæтты.

Статья 7. Хицау
1. Цæрæгойы æнæниздзинад хъахъхъæныны, зилын-цæстдарды æмæ популяцийы разамынды хæс​тæ æххæст кæнгæйæ, цæрæгойы хуыз æмæ мыггаджы миниуджытæм гæсгæйæ хицау хæсджын у сифтонг кæна:

а) ацы закъоны 16-æм статьяйы нысангонд фæткмæ гæсгæ цæрæгойы идентификаци-регистраци;

б) ацы закъон æмæ Гуырдзыстоны æндæр закъондæттæн æмæ закъоныдæлбар нормативон акттæй сфидаргонд æдасдзинады фæткты æххæстгæнгæйæ цæрæгойы æддæмæ цæуын, балцы цæуын æмæ мадзæлтты пайда кæнын;

в) ветеринарон басгæрст, комплексон вакцинаци, дегельминтизаци æмæ æндæр медицинон æмæ профилактикон мадзæлттæ æххæст кæнын;

г) Гуырдзыстоны закъондæттынадæй сфидаргонд фæткæй антирабион вакцинаци;

д) ацы закъон æмæ Гуырдзыстоны æндæр закъондæттæн æмæ закъоныдæлбар нормативон акттæй сны​сангонд фæткмæ гæсгæ, стерилизацийы/кастрацийы фæрцы цæрæгойæн йæ бирæгæнæн æр​у​ромын;

е) цæрæгойы бирæгæнæны æруромын уымæн æндæр, æнæзианхæссæг, ветеринарон фæткæвæрдты барлæвæрд методæй медицинон æвдисæнты бындурыл стерилизацийы/кастрацийы методæй пайда кæныны æнæгæнæндзинады цауы;  
ж) цæрæгойы фæрынчыны цауы уый æвæстиатæй акæнын ветеринарон уагдонмæ;  

з) цæрæгойы фесæфты/амæлæты тыххæй фехъусын кæнын муниципалитеты барлæвæрд органæн;

и) муниципалитеты барлæвæрд органæн/уагдонæн фехъусын кæнын, цæрæгой æндæр цæрæгойы кæнæ/та адæймаджы ныхтæй ныттоныны/фæхæцыны факты тыххæй, кæд æмæ ис дызæрдыг æрра​йæ (цопийæ) кæнæ цæрæгойæ адæймагыл хæцгæ æндæр тæссаг низæй инфекцийы/рынчыны тых​хæй;  
к) цæрæгой æндæр цæрæгойы кæнæ/та адæймаджы куы ныццæва/ныцъцъæл кæна/фæхæца, уæд ветеринарон цæстдард уагъд цæуы хицæнæй, хицауы бæлвырд цæрæн адрисыл кæнæ балæууæн​доны, Гуырдзыстоны закъондæттынадæй нысангонд фæткмæ гæсгæ;

л) æхсæнадон тыгъдады æвæстиатæй ссыгъдæг кæнын, цæрæгой куы счъизи кæна, уæд;

м) Гуырдзыстоны æмбæстагон Кодексмæ æмæ Гуырдзыстоны æндæр закъондæттæн æмæ закъоны​дæл​бар нормативон акттæм гæсгæ цæрæгой æндæр адæймагæн цы зиан æрхаста, уый бафидын;

н) цæрæгойы марды аппарын Гуырдзыстоны закъондæттынадæй нысангонд фæткмæ гæсгæ.

2. Хицауæн ис бар ветеринарон уагдонмæ курдиат бадæттын, цæмæй бахæссой информаци ветери​нарон паспортмæ, ацы статьяйы фыццаг пункты «а» æмæ «в»–«е» дæлпунктты нысангонд проце​дурæты фæдыл.

3. Бæрæггæнæнты иууон базæйы физикон гоймаг хицауæй гæнæн ис регистрацигонд æрцæуа æр​мæс​тдæр ууыл 16 азы куы сæххæст уа æмæ Гуырдзыстоны тугтæрхонон (уголовон) Кодексы 259-æм статьяйæ нысангонд тæрхонгонды нæ уæвыны цауты.  
4. Цæмæй регистраци æрцæуа куыд потенциалонæй бæрзонд рискы куыдзы хицау, уый тыххæй ацы статьяйы 3-аг пункты нысангонд домæнтæ æххæст кæнынæй дарддæр ма æнæмæнгхъæугæ у психикон æнæниздзинады тыххæй æвдисæндар бавдисын дæр.

5. Хицау куы амæла, уæд йæ бындар хæсджын у бæрæггæнæнты иууон базæйы хицауы хуызы регистраци скæнын. Кæд бындар Гуырдзыстоны закъондæттынадæй сфидаргонд фæткмæ гæсгæ бын​тæ райсыныл нæ разы кæны, уæд уый хæсджын у, цæмæй цæрæгойæн ссара ног хицау, кæд æмæ нæй гæнæн ног хицау ссарын, уæд æй акæнын приютмæ.

Статья 8. Цæрæгойы хъахъхъæнын
1. Физикон гоймагæн æмæ юридикон гоймагæн бар ис, цæмæй æнæхицау цæрæгойы дарын сифт​онг кæной бынатæй.

2. Бынатмæ раттыны бындур у цæрæгойы райсæджы срегистраци кæнын бæрæггæнæнты иууон базæйы. Цæрæгойы дарын урæд цæуы райсæджы курдиаты бындурыл кæнæ уый рдыгæй ацы за​къо​нæй сфидаргонд хæсы халыны цауы.

3. Цæрæгойы дарыны бар ис æрмæстдæр стерилизаци/кастрацийы фæстæ.

4. Цæрæгойы дарын тобæгонд у рагагъоммæ æмæ скъолайы агъоммæ хъомылады æмæ ахуырады уагдæтты, иумæйаг ахуырады уагдæтты, медицинон уагдæтты æмæ метрополитены бæстыхæйтты, афтæ-ма сабиты æмæ спортивон фæзуæтты дæр.

5. Цæрæгойы дарæгæн бар ис, сифтонг кæна уымæн: 
а) ветеринарон лæггæдтæ;

б) низты профилактикæ æмæ диагностикæ;

в) низты ныхмæ вакцинаци.

6. Цæрæгойы æнæниздзинады принциптæ хынцгæйæ, дарæг хæсджын у:

а) бæрæггæнæнты иууон базæйы регистрацийæн бадæттын дарæгæй регистрацигæнæг органмæ;
б) сифтонг кæнын цæрæгойы хæлц æмæ донæй; 
в) сифтонг кæнын цæрæгойы антирабион вакцинаци, фæлæ антирабион вакцинацийы сифтонг кæныны æнæфадатдзинады цауы та – фехъусын кæна муниципалитеты барлæвæрд органмæ;

г) æмбæлон информаци бадæттын муниципалитеты барлæвæрд органæн, кæд цæрæгойæн рабæрæг ис æндæр цæрæгойтæн кæнæ/та адæймæгтæн тæссаг низ кæнæ ахæм низы дызæрдыг нысæнттæ;

д) æнцонвадат кæнын ацы закъонæй сфидаргонд æххæстбартæ æнæкъуылымпыйæ æххæст кæнын муниципалитеты барлæвæрд орган æмæ уагдоны уæвæг цæрæгойы тыххæй, уыимæ ма информаци дæттын цæрæгойы уавæры тыххæй;

е) цæрæгойы дарыныл хибарвæндонæй нæйы зæгъыны цауы фехъусын кæна муниципалитеты барлæвæрд органæн æмæ дарæгæй регистрацийы аивынмæ адарддæр кæны цæрæгоймæ цæстдард; 

ж) цæрæгойы дарыныл хибарвæндонæй нæйы зæгъыны цауы фехъусын кæны регистрацигæнæг органæн дарæгæй регистрацийы аивыны домынæй; 

з) дарынмæ лæвæрд цæрæгойы амæлæты цауы, бæрæггæнæнты иууон базæйы регистрацигæнæг органæн фехъусын кæнын, куыд дарæг, афтæ регистраци аивыны тыххæй дæр.

7. Ацы статьяйы 6-æм пункты «а» дæлпункты нысангонд цауы, дарынмæ лæвæрд цæрæгойы иден​тификаци æмæ регистраци ифтонг кæны муниципалитеты барлæвæрд орган йæ системæмæ хаст муниципалон балæууæндоны кæнæ йæ барлæвæрд гоймаджы æххуысæй.

Статья 9. Цæрæгойты дарыны сферæйы хайадисæг субъекттæ  
1. Ацы закъон æмæ Гуырдзыстоны æндæр закъондæттæн æмæ закъоныдæлбар нормативон акттæй сфидаргонд фæткæй паддзахадон контролы бын сты цæрæгойты дарыны сферæйы архайæг ахæм субъекттæ:

а) ветеринарон уагдон – гоймаг, кæцы æххæст кæны ветеринарон лæггæдтæ цæрæгойтæн, уыцы нымæцы, цæрæгойты идентификаци æмæ регистраци, стерилизаци/кастраци, низты профилактикæ æмæ хоскæнынад, æнæниздзинад æмæ зæрзиуæгады тыххæй низты профилактикæйы æмæ хоскæ​ныны (уыцы нымæцы, антирабион вакцинаци), æмæ бæстæйы ветеринарон æдасдзинады ифтонг кæнын;

б) балæууæндон – гоймаг, кæцы рæстæгмæ æххуыс кæны цæрæгойтæн, идентификаци æмæ регист​раци, стерилизаци/кастраци, вакцинаци кæнæ/та ныууадзгæ цæрæгойæн хицау/хъомыл​гæнæг ссарын;

в) рæстæгмæ цæрæгойты цæрæнбынат (уазæгдон) – гоймаг, кæцы ифтонг кæны хицауы рдыгæй бабаргонд цæрæгойæн рæстæгмæ цæрæн бынат æмæ цæстдарды;

г) селекционер − гоймаг, кæцы æххæст кæны цæрæгойы нысанмæздæхт æмæ пъланмæ гæсгæ хъо​мыл кæнын, афтæ ма цæрæгойты идентификаци æмæ регистраци, хъомылгæнæн чиныг (доку​мент, кæцыйы ис информаци цæрæгойы фыдæлты тыххæй), хъомылгæнæг фос æмæ дзы цы æфтиæгтæ рауайы, уыдоны тыххæй документалон хыгъд чи æххæст кæны, ахæм гоймаг;

д) кинологон/фелинологион уагдон − гоймаг, кæцы дæтты консультацитæ/ахуырадон лæггæдтæ, уыцы нымæцы, фосдарыны, ахуыр кæныны, социализацийы, уагахасты коррекцийы æмæ хъахъ​хъæ​ны​ны æрдæмадты;

е) реализатор – гоймаг, кæцы æххæст кæны цæрæгойтæм зилын, уæй сæ кæны, стæй рæстæгыл кæны прививкæтæ æррадзинады æмæ æндæр тæссаг низты ныхмæ æмæ ветеринарон лæггæдты æндæр хуызтæ; 

ж) цæрæгойтæм хъусдарды æмæ гигиенæйы лæггæдты (груминг) объект – Гуырдзыстоны закъон​дæттынадæй снысангонд фæткмæ гæсгæ регистрацигонд гоймаг, кæцы лæггæдтæ æххæст кæны цæрæгойты гигиенон æмæ æддагон уавæр бахъахъхъæнын/фæхуыздæр кæныны тыххæй.

2. Цæрæгойтæм хъусдард æмæ гигиенæйы лæггæдты (груминг) объект:

а) хæсджын у, цæмæй йæ райсты фæстæ сбæлвырд кæна цæрæгойы идентификаци æмæ регистра​цийы информаци;

б) нæй бар лæггæдтæ кæнын цæрæгойæн, кæцы нæу регистрацигонд бæрæггæнæнты иууон базæ​йы.

3. Ацы статьяйы фыццаг пункты нысангонд организацитæ, цæмæй цæрæгойты æнæниздзинад хъа​хъ​хъæд æрцæуа, уый тыххæй æххæст хъуамæ кæной цæрæгойтæм хъусдарды иумæйаг домæнтæ:

а) санитарон æмæ гигиенон нормæтæ æххæст кæнын;

б) æдасдзинады фæтк æххæст кæнын;

в) цæрæгойæн дон дарын æмæ бахъуыды цауы афтæ-ма хæлц дæр;

г) цæрæгойты цæрæн бынаты æмбæлон инсоляци/рухсгæнæн, хъармгæнæн æмæ вентиляци;

д) муниципалитеты барлæвæрд органы кæнæ/та агентады курдиаты бындурыл æрдомгæ информ​ацийы бавдыст;

е) ацы закъонæй æмæ Гуырдзыстоны æндæр закъондæттæн æмæ закъоныдæлбар нормативон акт​тæй сфидаргонд æндæр домæнты æххæст кæнын.

Статья 10. Цæрæгойы ветеринарон лæггæдтæ 
1. Бæстæйы ветеринарон æдасдзинад сифтонг кæныны æмæ цæрджыты зоонозон низтæй бахъахъ​хъæныны тыххæй, ацы закъоны нысангонд æндæр гоймæгтæй дарддæр ма, низты профилактикæ æмæ хос кæнын ветеринарон уагдон Гуырдзыстоны закъондæттынадæй снысангонд процедурæмæ гæсгæ æххæст кæны.

2. Цæрæгойтæн ветеринарон лæггæдтæ кæны ветеринарон дохтыр кæнæ ветеринарон техник сæр​ма​гонд компетенцийы фæлгæтты, Гуырдзыстоны закъондæттынадæй снысангонд фæткмæ гæсгæ.

3. Ветеринарон лæггæдтæ лæвæрд цæуынц ахæм фæрæзтæй, кæцытæ цæрæгойæн сты æнæрисгæ, Гуырдзыстоны закъондæттынадæй снысангонд процедурæтæм гæсгæ.

4. Тобæгонд у æнæтерапевтон нысанæй кæнæ функцион нысаниуæгы æдде цæрæгойтæн ветерин​арон операцитæ аразын, сæрмагондæй: 
а) хъусты ралыг кæнын;

б) къæдзил ралыг кæнын;

в) ссырты экстракци;

г) ныхты хирургион æгъдауæй ралыг кæнын;

д) хъусæй хъыгдард;

е) хъæлæсы дадзинты алыг кæнын.

5. Цæрæгойы райсгæйæ, ветеринарон уагдон хæсджын у сбæлвырд кæна уый идентификацион-регистрацион информаци бæрæггæнæнты иууон базæйы.

6. Цæрæгойы тыххæй информаци бæрæггæнæнты иууон базæмæ хаст куы нæ уа, уæд ветеринарон уагдон хæсджын у йæхæдæг сифтонг кæна хицауджын цæрæгойы идентификаци-регистраци. Уы​цы цауы хицау хъуамæ бафида цæрæгойы идентификаци-регистрацийы хæрдзтæ.

7. Æнæхицау цæрæгойы райсты цауы, ветеринарон уагдонæн бар ис йæхæдæг æххæст кæна цæрæ​г​ойы идентификаци-регистраци, стерилизаци/кастраци æмæ антирабион вакцинаци. Ацы процеду​рæтæ æххæст кæнын гæнæн куы нæ уа, уæд ветеринарон уагдон хæсджын у уый тыххæй муници​палитеты барлæвæрд органæн фехъусын кæнын, цæмæй ацы закъоны 18-æм статьяйы нысангонд процедурæтæ æххæстгонд æрцæуой.

8. Ветеринарон уагдонæн бар ис, лæггæдтæ æххæст кæнын æнæрегистрацигонд цæрæгойæн, кæцы​йæн хъæуы тагъдæххуысы ветеринарон лæггæдтæ. Ацы лæггад бакæныны фæстæ хæсджын у ацы статьяйы 6-æм кæнæ 7-æм пунктты нысангонд процедурæтæ æххæст кæнын.

9. Ветеринарон уагдон хæсджын у цæрæгойы стерилизацийы/кастрацийы, комплексон вакцина​цийы æмæ антирабион вакцинацийы тыххæй информаци бахæссын бæрæггæнæнты иууон базæмæ, фæлæ хицауы куырдиаты цауы – афтæ-ма ветеринарон паспортмæ дæр.

10. Ветеринарон уагдон хæсджын у бæрæггæнæнты иууон базæмæ бахæссын ацы закъоны 21-аг статьяйы нысангонд фæткмæ гæсгæ цæрæгойы эвтаназийы тыххæй информаци.

11. Ветеринарон уагдон хæсджын у, æвæстиатæй фехъусын кæна агентадæн æмæ муниципа​литеты барлæвæрд органæн Гуырдзыстоны закъондæттынадæй нысангонд æхсныр​сæджы (цопийы) кæнæ æндæр зоонозон низты рабæрæг кæныны тыххæй, Гуырдзыстоны закъондæттынадæй снысангонд процедурæмæ гæсгæ.

12. Ветеринарон уагдонæн бар ис, ветеринарон лæггæдтæ дæттын æнæхицау цæрæгойæн, агента​ди​мæ кæнæ муниципалитеты барлæвæрд органимæ арæзт æмбæлон бадзырды бындурыл.

13. Ветеринарон уагдонæн ис цæрæгойты æнæниздзинады тыххæй æвдисæндар раттыны бар.

14. Ветеринарон уагдон хæсджын у æххæст кæнын активон коммуникаци æмæ координаци æмбæ​лон паддзахадон уагдæттимæ, уыцы нымæцы, информацийы рæстæгыл ивынæй, цæмæй ма апара​хат кæной цопи кæнæ æндæр зоонозон низтæ.

Статья 11. Балæууæндон æмæ уый архайды фæлгæттæ  
1. Ацы закъоны 6-æм статьяйы 3-аг пунктмæ гæсгæ, муниципалитетæн ис бар хæдбарæй кæнæ æн​дæр муниципалитеттимæ иумæ саразын муниципалон балæууæндон, цæмæй ифтонг уа цæрæгойты идентификаци æмæ регистраци, стерилизаци/кастраци, вакцинаци æмæ уыдонæн хицау/хъомыл​гæнæг ссарын.

2. Кæцыфæнды физикон гоймагæн кæнæ юридикон гоймагæн дæр йæ бон у саразын сæрмагонд балæууæндон цæрæгойты æдасдзинады хъахъхъæнынæн, хъусдарды æмæ популяцийы разамынд дæттыны нысанæй.

3. Балæууæндон хæсджын у Гуырдзыстоны закъондæттынадæй сфидаргонд стандарттæм гæсгæ орга​низаци кæна:

а) вольертæ æмæ ветеринарон тыгъдад æмбæлон процедурæты ауадзынæн;

б) вольер, цыран цæрæгой конд æрцæудзæн æнæниздзинады уавæры сбæрæгмæ, схос кæнынмæ, балæууæндонæй ракæнынмæ кæнæ эвтаназимæ. Вольер хъуамæ ифтонг кæна ахæм домæнты:

б.а) цæрæгойæн хъуамæ лæвæрд цæуа змæлыны æмæ хæрыны фадат;

б.б) цæрæгой ма хъуамæ арæнгонд цæуа сæрибар тыгъдады уыныны фадатæй – ма хъуамæ уа цыппар фарсæй æхгæд, афтæ-ма ифтонггонд хъуамæ уа вольеры æмбæлон вентилаци дæр.  
в) карантины бынат, цæмæй цæрæгой уа изоляцийы;

г) ирхæфсæн бынат, цæмæй цæрæгойæн уа æмбæлон физикон активад.

4. Ацы статьяйы фыццаг пункты нысангонд балæууæндоны архайд, се хсæн, цæрæгойы популяци​йы разамынды нысанæй бæрæггонд мадзæлттæ æмæ процедурæтæ, регуляцигонд цæуынц ацы закъоны 18-æм статьямæ гæсгæ.

5. Хисæрмагонд балæууæндон хæсджын у цæрæгойы райстæй уайтагъд бæрæггæнæнты иууон базæйы бабæрæг кæна уый идентификаци æмæ регистрацийы тыххæй информаци.  
6. Ацы статьяйы 5-æм пункты нысангонд процедурæйы ауагъды фæстæ ветеринар хæсджын у æвæс​тиатæй бабæрæг кæна цæрæгой. Ацы басгæрсты бындурыл, цæрæгойы гæнæн ис æмæ ба​кæной карантины/изоляцийы ветеринары уынаффæмæ гæсгæ.

7. Кæд æмæ цæрæгойы тыххæй информаци бæрæггæнæнты иууон базæмæ нæ хауы, уæд сæрма​гонд балæууæндонæн ис бар сифтонг кæна йæхæдæг цæрæгойы идентификаци-регистраци, стери​лизаци/​кастраци æмæ антирабион вакцинаци. Ацы процедурæтæ сæххæст кæныны гæнæн куы нæ уа, уæд сæрмагонд балæууæндон хæсджын у, цæмæй уый тыххæй фехъусын кæна муниципа​литеты барлæвæрд органæн, цæмæй сифтонг кæна ацы закъоны 18-æм статьяйы нысангонд проце​дурæтæ æххæст кæнын.

8. Цæрæгой æндæр цæрæгойы кæнæ/та адæймагы куы ныццæва/ныцъцъæл кæна/фæцæф кæна, уæд цæрæгой хъуамæ конд æрцæуа карантины/изоляцийы, Гуырдзыстоны закъондæттынадæй снысан​гонд процедурæмæ гæсгæ.

9. Кæд æмæ сæрмагонд балæууæндон лæггæдтæ æххæст кæны цæрæгойæн, кæцыйæн хъæуы тагъдæххуысы ветеринарон лæггæдтæ, уæд сæрмагонд балæууæндон хæсджын у цæрæгойы иден​ти​фикаци æмæ регистраци сифтонг кæнын æрмæстдæр ацы закъоны 16-æм статьяйы нысангонд фæткмæ гæсгæ æнæнхъæлæджы уавæрты ветеринарон лæггæдтæ бакæныны фæстæ.

10. Хисæрмагонд балæууæндонæн бар ис, ссара хицау/хъомылгæнæг бæрæггонд-регистрацигонд, стерилизацигонд/кастрацигонд æмæ вакцинацигонд (антирабион вакцинаци) цæрæгойæн æмæ ног информаци бадæтта уый тыххæй бæрæггæнæнты иууон базæмæ.

11. Хисæрмагонд балæууæндонæн бар ис, æмбæлон бадзырды бындурыл, йæ компетенцийы фæл​гæтты муниципалитеты барлæвæрд органæн лæггæдтæ æххæст кæнын, уыцы нымæцы, цæрæгойты популяцийы разамынды æмæ рæстæгмæ бынаты тыххæй. 
12. Хисæрмагонд балæууæндонæны бæстыхай аразын тобæгонд у.  
13. Хисæрмагонд балæууæндон хæсджын у сæххæст кæна активон коммуникаци æмæ координаци æмбæлон паддзахадон уагдæттимæ, уыцы нымæцы, цопи кæнæ æндæр зоонозон низты апарахаты ма æруадзын.

Статья 12. Цæрæгойты рæстæгмæ цæрæнбынаты объект (уазæгдон)  
1. Цæрæгойы хæрзиуæг бахъахъхъæныны тыххæй, цæрæгойы рæстæгмæ бынаты бакæнын æмæ хъусдарды ифтонг кæны цæрæгойты рæстæгмæ цæрæнбынаты объект (уазæгдон) Гуырдзыстоны закъондæттынадæй снысангонд процедурæмæ гæсгæ.

2. Цæрæгойтæн рæстæгмæ цæрæнбынаты объект (уазæгдон) хæсджын у сифтонг кæна:

а) санитарон-гигиенон нормæты æххæст кæнын;

б) цæрæгойæн хæрд æмæ дон дæттын;

в) цæрæгойы бынаты æмбæлон инсоляци/рухсгæнæн, хъармгæнæн æмæ вентиляци;  
г) Гуырдзыстоны закъондæттынадæй сфидаргонд æндæр домæнты æххæст кæнын.
3. Цæрæгойты рæстæгмæ цæрæнбынаты объект (уазæгдон) хæсджын у цæрæгойы райстæй уайтагъд бабæрæг кæна уый идентификаци æмæ регистрацийы тыххæй информаци бæрæггæ​нæн​ты иууон базæйы. Цæрæгойты рæстæгмæйы бынаты объектæн (уазæгдонæн) бар нæй, лæггад кæ​ной уыцы цæрæгойæн, кæцы регистрацигонд нæу бæрæггæнæнты иууон базæйы.   
4. Кæд цæрæгойты рæстæгмæ цæрæнбынаты объект (уазæгдон) райсдзæн æнæхъусдард куыдзы, кæцыйæн 2 мæйы æмгъуыдмæ нæ разындзæн хицау/хъомылгæнæг, уæд уый хæсджын у цæрæ​гойæн хицау/хъомылгæнæг бацагурын æмæ йын хицау/хъомылгæнæг ссарын гæнæн куы нæ уа, уæд фехъусын кæна муниципалитеты барлæвæрд органæн, цæмæй ацы закъоны 18-æм статьяйы нысангонд мадзæлттæ æххæстгонд æрцæуой.

5. Цæрæгойты рæстæгмæ цæрæнбынаты (уазæгдоны) арæзтад бирæфатерон цæрæн хæдзары уагъд цæуы фатерты хицæутты фылдæры хайы разыдзинады бындурыл.

6. Бирæфатерон цæрæн хæдзары арæзт цæрæгойты рæстæгмæ цæрæнбынаты объекты (уазæгдоны) нæй гæнæн æмрæстæджы 15 цæрæгойæ фылдæр бакæнын.

Статья 13. Бæстыхай æмæ уый архайды фæлгæттæ  
1. Цæрæгойы хæрзиуæгады хъахъхъæнын æмæ хъусдарды ифтонгады нысанæй цæрæгойты нысан​мæздæхт æмæ пъланон дарæны æххæст кæны хъомылгæнæн.

2. Хъомылгæнæн объект хæсджын у, ацы закъон æмæ Гуырдзыстоны æндæр закъондæттæн æмæ закъоныдæлбар нормативон акттæй нысангонд фæткмæ гæсгæ, муниципалитеты барлæвæрд орга​ны регистраци скæна.

3. Ацы статьяйы 2-аг пункты нысангонд регистрацийы æххæстгæнæн æмгъуыд у 3 азы. Фæны​сан​гонд регистрацийы тыххæй фиддон снысан кæны муниципалитеты барлæвæрд орган.

4. Хъомылгæнæн объекты регистрацийы бæлвырдгæнæг документ хъуамæ æвæрд уа фæлхасгæнæ​гæн цæстуынгæ бынаты. 

5. Хъомылгæнæндон цæрæгойы нысанмæздæхт æмæ пъланон дарæны ифтонгады нысанæй хъо​мыл​гæнæн хæсджын у: 
а) уа йын кинолог/фелинолог;

б) сæххæст кæна, ацы закъоны 17-æм статьямæ гæсгæ сфидаргонд цæрæгойы дарынимæ баст до​мæнтæ;  
в) æххæст кæна санитарон æмæ гигиенон нормæтæ;

г) ифтонг кæна цæрæгойы хæрд æмæ донæй;  
д) бацæттæ кæна цæрæгойæн гом æмæ æхгæд бынæттæ, сифтонг кæна уыдон æмбæлон инсоляци/​рухс, хъарм æмæ вентиляци;

е) æмбæлон бынат æрæвæрын, цæуæт райсыны цауы;

ж) ифтонг кæна хъомылгæнæн цæрæгойы æмæ райсгæ цæуæты документалон фысты кондад;

з) сифтонг кæна хъомылгæнæны чиныгы (документ, кæцыйы ис цæрæгойы фыдæлты тыххæй ин​фо​рмаци) рауагъд;

и) сифтонг кæна муниципалитеты барлæвæрд органы кæнæ/та агентады курдиаты бындурыл æрдомгæ информацийы бавдыст;

к) сифтонг кæна ацы закъон æмæ Гуырдзыстоны æндæр закъондæттæн æмæ закъоныдæлбар нор​мативон акттæй сфидаргонд æндæр домæнты æххæст кæнын.

6. Хъомылгæнæн объект хæсджын у сифтонг кæна райсгæ цæуæты идентификаци æмæ регистраци ацы закъоны 16-æм статьяйы нысангонд фæткмæ гæсгæ.

7. Хъомылгæнæн объектæн бар ис сæххæст кæна ацы закъоны 15-æм статьяйы нысангонд архайд. 
8. Хъомылгæнæн объект хæсджын у æххæст кæна активон коммуникаци æмæ координаци æмбæ​лон паддзахадон уагдæттимæ, се хсæн, хъомылкæнинаг цæрæгойы нысанмæздæхт æмæ пъланон дарæны ифтонг кæнынæн. 
Статья 14. Кинологон/фелинологион уагдон æмæ уый архайды фæлгæттæ  
1. Цæрæгойы хæрзиуæг хъахъхъæнын æмæ зилын-хъусдарды нысанæй цæрæгойты дарыны сферæ​йы консультацион лæггæдтæ,  цæрæгойы ахуыр кæныны, социализацийы, уагахасты коррекцийы, хъомылгæнæн чиныг (документ, кæцыйы ис информаци цæрæгойы фыдæлты тыххæй) саразыны, мыггагдзинады æмæ хъомыл кæнынæн бæзгæйы тыххæй æвдисæндар раттыны, цæрæгойты равды​сты организаци-ауадзыны æмæ æндæр хуызы лæггæдты ифтонг кæны кинологон/фелинологион уагдон Гуырдзыстоны закъондæттынадæй сфидаргонд фæткæй.
2. Кинологон/фелинологион уагдон хæсджын у уа йын кинолог/фелинолог.

3. Кинологон/фелинологион уагдон хæсджын у цæрæгойы райсты фæстæ уайтагъд сбæлвырд кæна цæрæгойы идентификаци æмæ регистрацийы тыххæй информаци бæрæггæнæнты иууон базæйы.

4. Кинологон/фелинологион уагдонæн нæй бар лæггæдтæ кæнын ахæм цæрæгойæн, кæцы нæу регистрацигонд бæрæггæнæнты иууон базæйы.

5. Цæмæй цæрæгойы æнæниздзинад хъахъхъæд æрцæуа, уый тыххæй кинологон/фелинологион уаг​дон хъуамæ æххæст кæна:

а) хъомылгæнæн чиныджы рауагъд (цæрæгойы фыдæлты тыххæй информаци кæм ис, ахæм доку​мент);

б) мыггагдзинады æмæ хъомыл кæнынмæ бæзгæйы тыххæй æвдисæндар раттын;

в) æндæр æмæ æндæр мыггæгты цæрæгойты æвæрын сæ физикон миниуджытæ æмæ æнæниз​дзинады уавæрмæ гæсгæйæ, æхсæнадæмон стандарттæм гæсгæ;

г) консультацион лæггæдтæ дæттын, кæцытæ баст сты цæрæгойтæм хъусдардимæ, хъомыладимæ, хæлцадимæ, æвзæрстимæ, физиологион миниуджытимæ, афтæ-ма уагахасты ахуыртимæ дæр;

д) цæрæгойты ахуыр кæнын æмбæлон ахуырадон фæзуаты (индивидуалон æмæ спортивон ахуыр​тæ), социализацийы, уагахасты коррекцийы;   
е) цæрæгойы уавæры аргълæвæрды æмæ бæрзонд агрессийы сбæрæг кæнын;

ж) цæрæгойты равдыстытæ аразын æмæ ауадзын;

з) ахуырадон курсытæ æмæ модулты организаци кæнын æмæ ауадзын.

6. Документ, кæцыйы нæй информаци цæрæгойы фыдæлты тыххæй, нымад нæ цæуы бæлвырд​гæнæныл, ацы статьяйы 5-æм пункты «б» дæлпункты нысангондмæ гæсгæ. 
7. Кинологон/фелинологион уагдонæн бар ис, муниципалитеты барлæвæрд органы регистрацийы фæстæ, ацы закъоны 13-æм статьяйы нысангонд фæткмæ гæсгæ йæ территорийыл хъомылгæнæн саразын.

8. Кинологон/фелинологион уагдон хæсджын у активон коммуникаци æмæ координаци æххæст кæнын æмбæлон паддзахадон уагдæттимæ, се хсæн, информацийы рæстæгыл ивыны æххуысæй, цæмæй ифтонг уа цæрæгойы хæрзиуæг.

9. Ацы статьяйы архайд нæ хауы службæйон куыдзæн лæггад кæнынмæ.

Статья 15. Реализатор æмæ уый архайды фæлгæттæ  
1. Гуырдзыстоны закъондæттынадæй сфидаргонд фæткæй цæрæгойы хæрзиуæг хъахъхъæныны æмæ хъусдарды ифтонгадæн цæрæгойы уæй кæны реализатор.
2. Реализатор хæсджын у ацы закъоны 16-æм статьяйы нысангонд фæткмæ гæсгæ регистраци​гæнæг органмæ курдиат бадæттынæй сифтонг кæна цæрæгойы идентификаци æмæ регистраци.

3. Реализатор хæсджын у цæрæгойы райсты фæстæ æвæстиатæй сбæлвырд кæна уый идентифи​каци æмæ регистрацийы тыххæй информаци.

4. Реализаторæн нæй бар, цæмæй йæм уа цæрæгой, кæцы бæрæггæнæнты иууон базæйы регистра​цигонд нæу.

5. Реализатор хæсджын у:

а) цæрæгойы хæринаг æмæ донæй сифтонг кæнын;

б) ифтонг кæнын цæрæгойæн бынат рахицæн кæнын, уый æмбæлон инсоляци/рухс, хъармгæнæн æмæ вентиляци;

в) цæрæгойæн регуляронæй æддæмæ цæуын;

г) цæрæгойæн ветеринарон лæггæдтæ дæттын, уыцы нымæцы, рæстæгыл вакцинаци кæнын цопи æмæ æндæр тæссаг низты ныхмæ;

д) сифтонг кæна реализацион объекты территорийыл санитарон-гигиенон нормæты æххæст кæ​нын;

е) реализацион объекты территоримæ ма бауадза æнæвакцинацигонд (антирабион вакцинаци) кæнæ/та тæссаг (уыцы нымæцы, зоонозон) низтæй рынчын цæрæгойты;

ж) ма бауадза 2 мæйы онг кæуыл цæуы, ахæм къæбылайы æмæ 4 мæйы онг кæуыл цæуы, ахæм гæдыйы лæппыны сæ мадæй хицæн кæнын уæй кæныны нысанæй;

з) сифтонг кæна реализацион объектмæ цæрæгойы бацыды æмæ уæй кæныны сфыст.

6. Реализатор хæсджын у сæххæст кæна активон коммуникаци æмæ координаци æмбæлон паддза​ха​дон уагдæттимæ, уыцы нымæцы, информацийы рæстæгыл ивынæй цæрæгойы хæрзиуæгады ифтонг кæнынæн.

Статья 16. Цæрæгойы идентификаци-регистраци 
1. Цæрæгойы хæрзиуæгады хъахъхъæныны æмæ æмæ фæдæвзарæны ифтонгадæн  регистраци​гæнæг орган æххæст кæны цæрæгойы идентификацийы æмæ регистрацийы бæрæггæнæнты иууон базæйы, кæцыйæн къухдариуæг кæны агентад.

2. Бæрæггæнæнты иууон базæйы нысан у:

а) цæрæгойты нымæц сбæрæг кæнын, алкæй тыххæй дæр дзы информаци ныффыссын, сæ хицæу​т​ты æмæ сæ дарджыты сбæрæг кæнын æмæ регистраци;

б) цæмæй цæрæгойты сæ хицæуттæ ма ныууадзой;

в) æнæхъусдард цæрæгойы хицауы кæнæ дарæджы сбæрæг кæнын.

3. Бæрæггæнæнты иууон базææмæ хаст цæуы идентификацигонд цæрæгойы тыххæй ахæм инфор​маци:  
а) хуыз, мыггаг, æрд, райгуырды бон, ном, æддаг бакаст, хуыз, микрочип кæнæ хъусы нысаны (биркæйы) номыр;

б) стерилизацийы/кастрацийы тыххæй;

в) вакцинацийы тыххæй;

г) хицау/дарæг физикон гоймаджы ном, мыггаг, сæрмагонд номыр, тилифоны номыр æмæ цæрæн​уаты адрис, фæлæ хицау/дарæг юридикон гоймаджы цауы та – ном, идентификацион код, контак​тон информаци;

д) хъомылгæнæг цæрæгойæ, равдысты цæрæгойæ æмæ службæйон куыдзæй фæнысан кæныны тыххæй;

е) Гуырдзыстоны закъондæттынадæй сфидаргонд æндæр æнæмæнгхъæуæг бæрæггæнæнтæ, кæцы​тæ сты идентификаци æмæ регистрациимæ баст.

4. Муниципалитеты барлæвæрд орган, ветеринарон уагдон, приюты æмæ хъомылдоны цæрæгойты идентификаци æмæ регистраци агентадæй райсгæ бæрæггæнæнты иууон базæмæ бахæссыны бындурыл Гуырдзыстоны закъондæттынадæй снысангонд процедурæмæ гæсгæ сæххæст кæндзæн.

5. Цæрæгойы рæстæгмæ цæрæнбынаты объект (уазæгдон), кинологон уагдон, фелинологион уаг​дон, реализатор æмæ цæрæгойты хъахъхъæныны æмæ гигиенæйы лæггæдты (груминг) объект Гуырдзыстоны закъондæттынадæй сфидаргонд фæткæй агентадæй райсгæ бæрæггæнæнты иууон базæйы æнцонвадаты бындурыл бæлвырд кæнынц цæрæгойы идентификаци æмæ регистрацийы тых​хæй информацийы.   

6. Муниципалитеты барлæвæрд орган хæсджын у сифтонг кæна æнæхицау/æнæхъусдард цæрæг​ойы идентификаци-регистраци.

7. Хицауы/дарæджы ивды цауы, æнæмæнгхъæуæг у бæрæггæнæнты иууон базæмæ ивддзинæдтæ бахæссын, цæмæй ног хицау/дарæг регистрацигонд æрцæуа.

8. Микрочипы кæнæ хъусы нысаны (биркæйы) фесæфыны/хъыгдарды цауы хицау/дарæг хæсджын у регистрацигæнæг органмæ фехъусын кæнын цæрæгойы фæлхатгæ идентификацийы тыххæй.

Статья 17. Хицауджын цæрæгойты дарыны популяцийы разамынд  
1. Стерилизацийы/кастрацийы уагæвæрдтæ æмæ æмгъуыдтæм гæсгæ, кæцытæ цæрæгойты популя​цийы разамынды нысанæн снысан кодтой Гуырдзыстоны закъондæттынадæй, цæрæгойтæ хъуамæ уой æнæмæнгхъæуæг стерилизацийы/кастрацийы бын, ацы закъонæй нысангонд цаутæй дарддæр.

2. Хъомылкæнинаг цæрæгойы дарын уагъд цæуы хъомылгæнæны рдыгæй кæнæ æнæкоммерцион нысанæй хицауы рдыгæй ацы закъоны æмæ Гуырдзыстоны æндæр закъондæттæн æмæ закъоны​дæлбар нормативон акттæй сфидаргонд дарыны фæткы æмæ æмгъуыдтæм гæсгæ.
3. Цæрæгойы нысанмæздæхт æмæ пъланон дарыны ифтонгадæн тобæгонд у:   
а) потенциалонæй бæрзонд рискы куыдзы бирæ кæнын;   
б) æмхæццæ (метис) цæрæгойы бирæ кæнын;

в) уыцы цæрæгойы бирæ кæнын, кæцы идентификацигонд æмæ регистрацигонд нæу бæрæг​гæнæнты иууон базæйы; 
г) цæрæгойы хъæддаг цæрæгойимæ æмдзу кæнын.

4. Муниципалитеты барлæвæрд орган дæтты разыдзинад хъомылгæнæн цæрæгойы дарыны тых​хæй ветеринарон уагдоны æнæниздзинады æвдисæндар æмæ кинологон/фелинологион уагдоны лæвæрд мыггагдзинады æмæ хъомыл кæнынæн бæзгæйы тыххæй бæлвырдгæнæны бындурыл.

5. Хъомылгæнæг цæрæгойы хъомыл кæнын æххæст кæны ацы закъоны 13-æм статьяйы нысангонд фæтк æмæ уавæртæм гæсгæ, æмбæлон регистрацийы бындурыл.

6. Муниципалитеты барлæвæрд орган хицауæн дæтты иухаттон разыдзинад хъомылгæнæн цæрæ​гойы фæзынды тыххæй 2 азы æмгъуыдæй, 1 азы онг æмгъуыдмæ йæ адарддæр кæныны баримæ.

7. Хицауы рдыгæй хъомылгæнæн цæрæгойы бирæ кæныны фæстиуæгæн райсгæ цæуæты иденти​фикаци æмæ регистраци æххæст цæуы ацы закъоны 16-æм статьяйы нысангонд фæткмæ гæсгæ.

8. Хицауы рдыгæй сбирæгонд хъомылкæнинаг цæрæгой дæлбариуæг кæны стерилизацийы/​кастрацийы Гуырдзыстоны закъондæттынадæй снысангонд фæткы æмæ снысангонд æмгъуыдмæ.

9. Ацы статьяйы 3-аг пунктæй сфидаргонд арæнвæрдты йеддæмæ, Гуырдзыстоны хицауад бард​жын у  расида мораторий цæрæгойы рæстæгмæ æрбакæнын импорт кæнæ/та дарынмæ.
10. Ацы закъонæй æмæ Гуырдзыстоны æндæр закъондæттæн æмæ закъоныдæлбар нормативон акттæй снысангонд стерилизацийы/кастрацийы хæс нæ хауы равдыстон цæрæгоймæ, кæцы ифтонг кæны æмбæлон хуыз/индивидуалон æмæ мыггагон миниуджыты æмæ æмбæлон у цæрæгойты рав​дысты хайадистæн.

11. Ацы закъонæй æмæ Гуырдзыстоны æндæр закъондæттæн æмæ закъоныдæлбар нормативон акттæй снысангонд стерилизацийы/кастрацийы æмгъуыды æрлæудмæ хицау хæсджын у курдиат бадæтта регистрацигæнæг органмæ бæрæггæнæнты иууон базæйы цæрæгойы равдыстон цæрæг​ойæ банысан кæныны тыххæй.

12. Кæд ацы статьяйы 11-æм пункты нысангонд регистрацийæ 2 азы æмгъуыдмæ хицау нæ райса цæрæгойы равдысты цæрæгойты хайадисты бæлвырдгæнæг сертификаты, уæд уый хæсджын у бæрæггæнæнты иууон базæмæ ивддзинæдтæ бахæссыны тыххæй курдиат бадæтта регистраци​гæнæг органмæ.

13. Ацы статьяйы 12-æм пунктæй нысангонд цауы цæрæгойæн равдыстон цæрæгойы статусы сисыны фæстæ уый дæлбариуæг кæны стерилизацийы/кастрацийæн Гуырдзыстоны закъондæт​тынадæй снысангонд фæтк æмæ снысангонд æмгъуыдмæ.   
14. Ацы статьяйы фыццаг–13-æм пунктты архайд  нæ хауы службæйон куыдзмæ.

15. Гуырдзыстоны хицауады уынаффæйæ бæрæггонд цæуы службæйон куыдзы бардзырды фæтк æмæ уавæртæ.

Статья 18. Æнæхицау цæрæгойы æххуысы популяцийы разамынд
1. Æнæхицау цæрæгойы хæрзиуæг æмæ популяцийы разамынды нысанæн, муниципалитеты бар​лæ​вæрд орган ифтонг кæны æнæхицау цæрæгойты идентификаци æмæ регистраци, стерилизаци/​кастраци æмæ æнæхицау цæрæгойты ныхмæ вакцинаци.

2. Популяцийы разамынды сифтонг кæнынæн муниципалитеты барлæвæрд орган хæсджын у сæх​хæст кæна æнæхъусдард/æнæхицау:  
а) куыдзы гуманон методæй æрцахсын æмæ изоляци;

б) цæрæгойы идентификаци æмæ регистрацийы тыххæй информацийы бæрæггæнæнты иууон базæйы сбæлвырд кæнын;

в) цæрæгойы æнæниздзинады уавæры (ветеринарон лæггæдтæ) æмæ уагахастон миниуджыты сбæрæг кæнын;

г) цæрæгойы идентификаци-регистраци;

д) цæрæгойы стерилизаци/кастраци Гуырдзыстоны закъондæттынадæй сфидаргонд фæткæй, кæд уый æнæниздзинады уавæр уый фадат дæтты;
е) цæрæгойы операцийы фæстæ реабилитаци;

ж) цæрæгойы антирабион вакцинаци;

з) цæрæгойы  дегельминтизаци кæнæ/та комплексон вакцинаци бахъуыды цауы.

3. Ацы статьяйы 2-аг пункты «а» дæлпункты нысангонд цауы, æхсырдарæг куыдзы ахсын уагъд цæуы æрмæстдæр йæ цæуæтимæ иумæ, уыцы цауы йеддæмæ, кæд æмæ æхсырдарæг куыдзæн хъæуы æнæаргъæвгæ ветеринарон æххуыс.

4. Ацы статьяйы 2-аг пункты «б» дæлпункты нысангонд æмбæлон процедурæйы ауагъды фæстæ цæрæгойæн æвæстиатæй хъуамæ лæвæрд æрцæуа ветеринарон лæггæдтæ.

5. Ацы статьяйы 4-æм пункты нысангонд ветеринарон æххуысы бындурыл фосы дохтыры уынаффæмæ гæсгæ, цæрæгой гæнæн ис конд æрцæуа карантины/изоляцийы.
6. Цæрæгой æндæр цæрæгойы кæнæ/та адæймагыл куы фæхæцы/ныттоны, уæд цæрæгой хъуамæ конд уа карантины/изоляцийы Гуырдзыстоны закъондæттынадæй сфидаргонд фæткæй.

7. Ацы статьяйы 2-аг пункты нысангонд процедурæтæ сæххæст кæныны фæстæ, муниципалитеты барлæвæрд орган хæсджын у райса æнæмæнгхъæуæг мадзæлттæ хицауы/дарæджы ссарыны тыххæй (уыцы нымæцы, цæрæгойы къам æмæ уый тыххæй бæстон информаци муниципалитеты барлæвæрд органы веб-фарсыл æрæвæра кæнæ/та социалон хызæгты), фæлæ ахæм мадзæлтты сæххæсткæныны æнæамалдзинады цауы та – цæрæгой срегистраци кæна, куыд æнæхицау, ацы закъоны 16-æм статьяйы нысангонд фæткмæ гæсгæ. 
8. Муниципалитеты барлæвæрд орган хæсджын у агентадимæ активон коммуникацийы æмæ координацийы æххæст кæнын, уыцы нымæцы, Гуырдзыстоны закъондæттынадæй снысангонд дезинфекцийы кæнæ æндæр мадзæлтты æххæст кæнгæйæ, цæмæй ма апарахат кæна цопи кæнæ æндæр зоонотикон низтæ.

Статья 19. Цæрæгойтæм æнæмбæлон æмæ карз ахаст дарын 
1. Тобæгонд у цæрæгоймæ æнæмбæлон кæнæ карз ахаст дарын кæнæ ахæм архайд, уыцы нымæцы:

а) цæрæгойы нæмын;

б) цæрæгойы æдзух бастæй дарын;

в) цæрæгойы ахæм физикон уаргъæвæрд, кæцы уый ​​хъизæмар кæны;

г) цæрæгойы агрессимæ разæнгард кæнын кæнæ/та йæ разæнгард кæнын æндæр цæрæгойы кæнæ/​та адæймаджы æнæниздзинады кæнæ/та цæрæнбоны ныхмæ;

д) ацы закъоны 10-æм статьяйы 4-æм пункты нысангонд ветеринарон операцитæ æнæ медицинон нысанæн кæнæ æнæ функционалон нысанæй æххæст кæнын;

е) цæрæгойæн цæфтæ кæнын кæнæ йын æнæниздзинадæн æндæр зиан хæссын (уыцы нымæцы, фæндаггон цауы рæстæджы), кæцы тæссаг у цæрæнбонæн кæнæ/та æнæниздзинадæн;  
ж) цæрæгойы пайда кæнын зонадон эксперименттæн кæнæ/та лабораторион иртасæнты ауадзын, «Æнæниздзинад хъахъхъæныны тыххæй» Гуырдзыстоны закъонæй нысангонд цауты йеддæмæ;

з) цæрæгойты тохы ерыстæ аразын, уадзын æмæ тохæн бынат дæттын;

и) цæрæгойæн хъизæмар чи хæссы, ахæм æндæр митæ.

2. Ацы статьяйы фыццаг пункты «г» дæлпункты нысангонд тобæ нæ хауы службæйон куыдзмæ.

3. Ацы статьяйы нысангонд архайдтытæн бæрндзинад бæрæггонд цæуы Гуырдзыстоны админист​ративон фæткхалæнты Кодекс æмæ Гуырдзыстоны тугтæрхонон (уголовон) Кодексæй.

Статья 20. Хицауджын цæрæгойы бынативды иумæйаг домæнтæ  
1. Цæрæгойы хæрзиуæг сифтонг кæнынæн æмæ адæймаг æмæ цæрæгойы æмцæрæнбонæн æдас уавæр саразыны тыххæй, цæрæгойы бынативды, уыцы нымæцы, æддæмæ цæуын, балцы цæуын æмæ мадзæлтты уый пайда кæнын, хъуамæ æххæстгонд цæуа ацы закъонæй æмæ Гуырдзыстоны æндæр закъондæттæн æмæ закъоныдæлбар нормативон акттæй снысангонд процедурæмæ гæсгæ.

2. Æхсæнадон бынæтты, уыцы нымæцы, бульвары, паркы кæнæ фæзуаты (сæрмагондæй нысан​гонд бынæттæй дарддæр) куыдзы кæныны бар ис æрмæстдæр бæттæны æмæ хъуырцæгы спайдакæнгæйæ, ацы статьяйы 8-æм пункты «б» дæлпункты нысангонд цауты йеддæмæ 

3. Тобæгонд у цæрæгойы бакæнын рагагъоммæ æмæ скъолæагъоммæйы хъомылады æмæ ахуыр​ады, иумæйаг ахуырады, уæлдæр ахуырады æмæ профессионалон ахуырады уагдæтты бæсты​хæйттæм (ахуырадон æмæ культурон мадзæлтты хайадисыны цауы йеддæмæ), афтæ-ма рынчын​дæттæм дæр, гæды æмæ чысыл куыдзы йеддæмæ, кæцыты гæнæн ис бахæссын къухы сисгæйæ кæнæ сæрмагонд ласæны (контейнеры, сумкæйы) æххуысæй, афтæ-ма ассистент куыдзы дæр.

4. Гуырдзыстоны закъондæттынадæй снысангонд æхсæнадон транспорты цæрæгойимæ балцы бар ис рæхыс кæнæ хъуырцæг спайдакæнгæйæ, фæлæ гæдыйы æмæ чысыл куыдзы цауы та – къухмæ сисынæй кæнæ сæрмагонд ласæнæй (контейнеры, сумкæйы) спайда кæнгæйæ.

5. Спортивон, культурон кæнæ хиирхæфсæн мадзалы цæрæгойæ пайда кæнын бар ис цæрæгойы хуыз/индивидуалон миниуджытæм гæсгæ, уымæн зиан нæ хæсгæйæ.

6. Спортивон, культурон кæнæ хиирхæфсæн мадзал æхсæнадон бынæтты цæрæгойы хайадистæй ауадзын бар ис, муниципалитеты барлæвæрд органимæ развæлгъау бадзырдгонд фæзуатыл.

7. Цæрæгойы бауагъды тобæгæнæг нысаны æвæрды цауы гоймаг хæсджын у хæстæг террито​рийыл цæрæгойы прицеп сæвæрын.

8. Муниципалитеты бæрнонадон органæн бар ис хæдзарон цæрæгойтæм зилын æмæ дарыны фæтк​мæ гæсгæ уæлæмхасæй сбæрæг кæна:

а) куыдз кæдæм нæ уадзынц, ахæм бынæттæ;

б) сæрмагондæй рахицæнгонд бынæттæ, цыран уагъд цæуы куыдзы æнæ рæхысæй цæуыны;   
в) цæрæгойы цæуыны, балцы цæуыны æмæ мадзæлтты пайда кæныны хицæнхуыз фæтк (уыцы нымæцы, хъуырцæгæй пайда кæныны фæтк дæр).

9. Ацы статьяйы архайд нæ хауы службæйон куыдзмæ.

Статья 21. Цæрæгойты эвтанази  
1. Гуырдзыстоны закъондæттынадæй сфидаргонд фæткæй тобæгонд у цæрæгойы эвтанази æнæгу​манон методтæй.

2. Цæрæгойы эвтанази хъуамæ æххæстгонд цæуа цæрæгойæн физикон рысты æмæ хъизæмæртты нæ бавзарын кæнгæйæ, специалон контролы бын уæвæг буаргъæдтимæ кæнæ та специалон контро​лы дæрбариуæг фармацевтон продукттимæ эквивалентон хосгæнæн фæрæзтæй.

3. Цæрæгойы эвтанази æххæст кæны æрмæстдæр барлæвæрд гоймаг - ветеринар кæнæ ветеринарон техник ветеринары цæстдардæй, ветеринарон хатдзæджы бындурыл, кæцы бындуриуæг кæны æмбæлон иртасæнты кæнæ/та ветеринарон цæстдардыл.

4. Гуырдзыстоны закъондæттынадæй сфидаргонд процедурæмæ гæсгæ, цæрæгойы эвтаназийы бындур гæнæн ис æмæ уа ахæм:

а) цæрæгойы æнæкорректон агрессивон уагахаст, кæцы йын нæ дæтты фадат æндæр цæрæгой кæнæ/та адæймагимæ æмрæнхъ цæрын, уыцы нымæцы, идиопатион агресси (уысмон мæстыйы синдром) æмæ хæцын, кæцытæ не сты провокацигонд уый ныхмæ агрессийæ кæнæ æнæмбæлон уагахастæй;

б) бынтон паралич, парез кæнæ/та æндæр æнæхосгæнæн низ;

в) æрра низæй (цопийæ) инфицирады/низыл дызæрдыг цау æрмæстдæр Гуырдзыстоны закъондæт​ты​надæй нысангонд разуавæрты бындурыл;

г) ахæм инфекци, кæцы уæлдай тæссаг у адæймаджы кæнæ/та цæрæгойы æнæниздзинадæн;

д) ахæм травмæ кæнæ/та зиан, кæцы цæрæнбонæн æнæмбæлон у;

е) æнæраздахгæ лæмæгъдзинад;

ж) цæрæнбонæн æнæмбæлон æрдзон хъæндзинад. 

5. Цæмæй сбæлвырд уа ацы статьяйы 4-æм пункты «а» дæлпункты нысангонд уавæртæ, уый тых​хæй æнæмæнгхъæугæ у ветеринарон дохтыры хатдзæг æмæ ма кинологон/фелинологион уагдоны хатдзæг дæр.

6. Эвтаназийы процедурæйы фæуды фæстæ, ветеринар хъуамæ сбæлвырд кæна, цæмæй цæрæгой мард у, цæй фæстæ дæр уагъд цæуы бардзырд раттын Гуырдзыстоны закъондæттынадæй снысан​гонд процедурæмæ гæсгæ.

7. Цæрæгойы эвтаназийы фæстæ уагъд цæуы цæрæгойы патологанатомион басгæрст.

Статья 22. Закъоны тыххæй райсинаг барадон акттæ  
Гуырдзыстоны хицауад 2026 азы 1-аг мартъимæ сифтонг кæндзæн ахæм барадон актты сбæлвырд кæнын:

а) хæдзарон цæрæгойты идентификаци æмæ регистрацийы уавæртæ æмæ æмгъуыдтæ сфидар кæныны æмæ бæрæггæнæнты иууон базæйæн разамынд дæттыны фæтк;

б) техникон регламент хæдзарон цæрæгойы стерилизацийы/кастрацийы æмæ хъомыл кæныны фæткы æмæ æмгъуыдты тыххæй.

Статья 23. Закъоны архайынадимæ баст ивгæ уагæвæрдтæ  
1. Гуырдзыстоны хицауад 2026 азы 1-аг мартъимæ ифтонг кæны:

а) Гуырдзыстоны хицауады резолюцийы «Ветеринарон архайд æххæстгæнæг бизнес-операторты архайдимæ баст домæнтæ сбæлвырд кæныны тыххæй» ацы закъоны сæххæст кæнын;

б) Гуырдзыстоны хицауады резолюцийы ацы закъоны æххæст кæнын «Ветеринарон архайд æххæстгæнæг бизнес-операторты æмæ хъæууон-хæдзарадон базарадты/базарты, цыран æххæст цæуы удæгас цæрæгойты реализаци, ветеринарон паддзахадон контролы æххæсткæныны фæткы сбæлвырд кæныны тыххæй».

2. Цæрæгойты популяцийы разамынды мадзæлттæ эффективонæй æххæст кæнынæн Гуырдзыс​тоны æрдзхъахъхъæнынады æмæ хъæууон хæдзарады министрад 2026 азы 1-аг февралмæ Гуырдзыстоны регионалон рæзты министрад æмæ муниципалитеттимæ иумæ координацийæ хъуамæ бакуса æмæ бавдиса Гуырдзыстоны хицауадмæ сбæлвырд кæнынæн ахæм барадон акттæ:

а) гиперпопуляцийы ныхмæ тохы тыххæй куыйты дарыны мораторийы тыххæй;

б) куыйты гиперпопуляцийы уагдæттыны регуляцийы рæстæгмæ фæткы (программæйы) тыххæй.

3. Гуырдзыстоны хицауад сфидар кæндзæн ацы статьяйы 2-аг пункты нысангонд барадон акттæ 2026 азы 1-аг мартъимæ.

4. Ацы статьяйы 2-аг пункты «б» дæлпункты нысангонд рæстæгмæ регуляци (программæ) куыйты гиперпопуляцийы ныхмæ тохы тыххæй, æппынкъаддæр бæрæг кæны:

а) æппæт бæстæйы масштабæй æнæхицау/æнæхицау куыйты æппæтон идентификаци-регистра​цийы, стерилизацийы/кастрацийы æмæ æнæниздзинады ныхмæ вакцинацийы мадзæлттæ;

б) бахъуыды цауы, муниципалитеты спецификæйыл бындурæвæрдæй, æмбæлон муниципалитеты хъæууон бынæтты цæрæг хицæуттæн æххуысы уæлæмхас мадзæлттæ;

в) æппæт муниципалитеттæм гæсгæ æнæхицау куыйты идентификаци-регистрацийы, стерилизаци​йы/​кастрацийы æмæ æнæниздзинады ныхмæ вакцинацийы нысанæн куыйты ветеринарон лæг​гæдтæ райсыны æмæ æххæст кæныны пълан, афтæ-ма муниципалитеттæм гæсгæ ацы рæстæгмæйы фæтк (программæ) æххæст кæнынæн æнæмæнгхъæуæг мадзæлттæ.

5. Гуырдзыстоны финансты министрад ифтонг кæны ацы статьяйы 2-æм пункты «б» дæлпункты нысангонд куыйты гиперпопуляцийы уагдæттыны рæстæгмæ регуляцийы (программæйы) нысан​гонд æмæ æнæмæнгхъæуæгдзинады рæстæджы ацы закъоны нысангонд цæрæгойты популяцийы разамынды мадзæлтты реализациимæ баст фæрæзтæ нымадмæ ист æрцæуой, æмбæлон уагдæттæн астæуккаг æмгъуыдмæ хардз кæныны максималон бæрцтæ сбæлвырд кæнгæйæ (бæстæйы бынду​рон бæрæггæнæнты æмæ æрдæмадты документ) æмæ Гуырдзыстоны æмбæлон азæн паддзахадон бюджеты тыххæй Гуырдзыстоны закъоны проекты бакусгæйæ.

6. Муниципалитеттæ хъуамæ ифтонг кæной хæдзарон цæрæгойтæм зилын æмæ дарыны уагæвæр​дтæ сфидар кæнын 2026 азы 1-аг мартъимæ, кæнæ та, кæд ахæм уагæвæрдтæ ис, уæд сæ ацы закъонæй æххæст кæнын.

7. Хицау хъуамæ сифтонг кæна цæрæгойы идентификаци æмæ регистраци 2027 азы 1-аг январмæ ацы закъонæй нысангонд фæткмæ гæсгæ.

8. Хицау, кæцыйæн ныридæгæн идентифициргонд у цæрæгой, хæсджын у 2027 азы 1-аг январмæ бæрæггæнæнты иууон базæйы цæрæгойы регистрацийы нысанæн регистрацигæнæг органмæ кур​ди​ат бадæтта.

9. Зилæг, кæцыйæн ныридæгæн идентифициргонд у цæрæгой, хæсджын у 2027 азы 1-аг январмæ бæрæггæнæнты иууон базæйы цæрæгойы регистрацийы нысанæн регистрацигæнæг органмæ кур​диат бадæттын.

10. Хицау, кæцыйæн йæ цæрæгой стерилизацигонд кæнæ кастрацигонд æрцыд ацы закъон йæ тыхы бацæуыны размæ, хæсджын у 2027 азы 1-аг январмæ регистрацигæнæг органмæ курдиат бадæт​тын, цæмæй бæрæггæнæнты иууон базæмæ бахæсса информаци цæрæгойы стерилиза​цийы/кастрацийы тыххæй.

11. Ацы закъоны 7-æм статьяйы фыццаг пункты «д» æмæ «е» дæлпунктты нысангонд хæстæ нæ хауынц, 2027 азы 1-аг январы онг цæрæгойы чи срегистраци кодта, уыцы хицаумæ.

12. Хицаумæ, кæцы 2027 азы 1-аг январмæ срегистраци кодта ацы закъонæй бæрæггонд потенци​онæй фылдæр рискы куыдз, нæ хауы уыцы закъоны 7-æм статьяйы 4-æм пункты нысангонд домæн.   
13. Ацы закъон йæ тыхы бацæуыны агъоммæ уæвæг бæстыхайы уагдон хæсджын у 2027 азы 1-аг январмæ муниципалитеты барлæвæрд органы регистраци скæнын.

14. Муниципалитеты, ветеринарон уагдоны, балæууæндоны æмæ уагдоны барлæвæрд орган, кæ​цы​тæ уыдысты ацы закъон йæ тыхы бацæуыны агъоммæ, хæсджын сты 2026 азы 1-аг маймæ агентадмæ курдиат бадæттын, цæмæй сын уа ацы закъоны нысангонд æххæстбартæ æххæстæй спайда кæныны тыххæй бæрæггæнæнты иууон базæмæ бацæуæн.

15. Ацы закъоны архайынадмæ уæвæг цæрæгойты рæстæгмæ цæрæнбынæты объект (уазæгдон), кинологон уагдон, фелинологион уагдон, реализатор æмæ цæрæгойты хъахъхъæныны æмæ гиги​енæйы лæггæдты (груминг) объект хæсджын сты 2026 азы 1-аг маймæ агентадмæ курдиат бадæттын, цæмæй ацы закъонæй бæрæггонд барлæвæрдты æххæстæй сæххæст кæнынæн сын уа æнцонвадат (æнæ регистрацийы æмæ ивддзинæдтæ бахæссыны бары æдде) бæрæггæнæнты иууон базæмæ бахизын.  
16. Агентад 2026 азы 1-аг июлмæ:

а) ацы статьяйы 14-æм пункты нысангонд курдиаты бындурыл сифтонг кæндзæн муниципалитеты барлæвæрд органы, ветеринарон уагдоны, балæууæндоны æмæ бæстыхайы æнцонвадат бæрæг​гæнæнты иууон базæмæ;

б) ацы статьяйы 15-æм пункты нысангонд курдиаты бындурыл сифтонг кæндзæн цæрæгойы рæс​тæгмæ цæрæнбынаты объекты (уазæгдон), кинологон уагдоны, фелинологон уагдоны, реализацийы æмæ цæрæгойтæм хъусдарды æмæ гигиенæйы лæгæдты (груминг) объекты æнцон​вадатдзинад (æнæ регистрацийы æмæ ивддзинæдтæ бахæссыны бары æдде) бæрæггæнæнты иууон базæмæ.
17. Гуырдзыстоны хицауад 2027 азы 1-аг июлмæ хъуамæ сифтонг кæна кинологийы æмæ фели​нологийы сертифицирады фæткы сбæлвырд кæнын.

18. Физикон гоймæгтæ, кæцытæ хайадисынц цæрæгойтæм зилын-хъомылады, хъомыл кæныны, ахуыр кæныны, социализацийы æмæ уагахасты коррекцийы æрдæмадтæй, хæсджын сты 2028 азы 1-аг июлмæ сертифициргонд кинолог/фелинологы профессионалон программæ сахуыр кæнын кæнæ/та æнæформалон ахуырад банымайыны нысанæй æмбæлон органмæ курдиат бадæттын, Гуырдзыстоны закъондæттынадæй сфидаргонд фæткæй.

Статья 24. Закъоны архайынад 
1. Ацы закъон, ацы закъоны фыццаг–21-аг статьяты йеддæмæ, архайын райдайæд мыхуыры рацыдæй уайтагъд.

2. Ацы закъоны фыццаг–4 статьятæ, 7-æм статьяйы фыццаг пункты «ж» æмæ «и»-«н» дæлпункттæ æмæ 2-аг пункт, 8-æм статьяйы фыццаг, 4-æм æмæ 5-æм пункттæ æмæ 6-æм пункты «б», «г» æмæ «д» дæлпункттæ, 9-æм статьяйы фыццаг æмæ 3-æм пункттæ, 10-æм статьяйы фыццаг–4-æм æмæ æмæ 11-æм–14-æм пункттæ, 11-æм статьяйы фыццаг–3-аг, 8-æм æмæ 11-æм–13-æм пункттæ, 12-æм статьяйы фыццаг æмæ 2-аг пункттæ, 14-æм статьяйы фыццаг, 5-æм, 6-æм æмæ 8-æм пункттæ, 15-æм статьяйы фыццаг, 5-æм æмæ 6-æм пункттæ, 19-æм статья, 20-æм статьяйы 8-æм пункт æмæ 21-аг статья  архайын райдайæд 2026 азы 1-аг январæй.

3. Ацы закъоны 5-æм æмæ 6-æм статьятæ, 7-æм статьяйы фыццаг пункты «а»–«е» æмæ «з» дæлпункттæ æмæ 3-аг–5-æм пункттæ, 8-æм статьяйы 2-аг æмæ 3-аг пункттæ, 6-æм пункты «а», «в» æмæ «е»–«з» дæлпункттæ æмæ 7-æм пункт, 9-æм статьяйы 2-аг пункт, 10-æм статьяйы 5-æм–10-æм пункттæ, 11-æм статьяйы 4-æм–7-æм, 9-æм æмæ 10-æм пункттæ, 12-æм статьяйы 3-аг–6-æм пункттæ, 13-æм статьяйы фыццаг–4-æм пункттæ, 5-æм пункты «б»–«к» дæлпункттæ æмæ 6-æм–8-æм пункттæ, 14-æм статьяйы 3-аг, 4-æм, 7-æм æмæ 9-æм пункттæ, 15-æм статьяйы 2-аг–4-æм пункттæ, 16-æм–18-æм статьятæ æмæ 20-æм статьяйы фыццаг–7-æм æмæ 9-æм пункттæ архайын райдайæд 2026 азы 1-аг июлæй.

4. Ацы Закъоны 13-æм статьяйы 5-æм пункты «а» дæлпункт æмæ 14-æм статьяйы 2-аг пункт архайын райдайæд 2028 азы 1-аг июлæй.

Гуырдзыстоны президент 

Хъавелашвили Михеил  

